
                                                                                                             «Кітап — ақылына ақы сұрамайтын алтын қазына». 

                                                                                                                                                                                   Әлішер Науаи 
 

        Кітап – адамның жан-дүниесінің асыл қазынасы, рухани байлықтың 

өлшемі, адам интеллектісінің көрінісі. Ол – адамзат үшін ғасырдан 

ғасырларға жалғасып қызмет етіп келе жатқан ғылым мен өнердің, соның 

ішіндегі сөз өнерінің туындысы, ғалым адам мен қаламгердің жемісі. Әу 

баста сол рухани өлшем мен адам ақыл-ойының ажырамас тұнығындай 

болып көрініс тапқан кітап енді өзін оқыған, пайдаланған адамға да 

қызмет ете отырып, сол жанды да рухани тұрғыдан байытады, білім-

білігін ұштайды, сенімді серігі, ажырамас досына айналады.  

      Кітап сонымен бірге ақпарат пен техника дәуірі, жаңа 

технологиялардың заманында да бірден-бір білім беруші құрал ретінде 

қала береді. 

     Демек, кітап – бүгінгі күн тұрғысынан алғанда да маңызын жоймаған 

дүние. Ендеше, қоғамның сан-салалы мақсаттарының ішіндегі ажырамас 

бір мақсаты ол – үнемі жас оқырман тәрбиелеп отыру. Бұл оқу орындары 

үшін де, басқа да қоғамдық ұйымдар үшін де абыройлы әрі үздіксіз жүре 

беретін міндет болмақ.  

       2021 жылдың   28  қаңтары күні  М.Қозыбаев атындағы Солтүстік 

Қазақстан университеті кітапханасының қазақ тіліндегі әдебиеттер оқу залында «Кітап – рухани байлықтың қайнар 

көзі» тақырыбында кітап көрмесі ұйымдастырылып, шолу жасалды. Көрмені  студенттер, кітапхана қызметкерлері 

тамашалады. 

